
内容概要

周密编著的《齐东野语》是历代笔记小说大观系列之一，“笔记小说”是泛指一切用文言写的志怪、
传奇、杂录、琐闻、传记、随笔之类的著作，内容广泛驳杂，本书是周密长期留意积累之作。
其中最有价值的是有关南宋的史料，如记张浚三战本末、绍熙内禅、诛韩伲胄本末、端平入洛本末、
岳武穆逸事等。

章节摘录

版权页：   其后，川陕宣抚处置副使王似、卢法原，乃分陕、蜀之地，责守亍诸将。
自秦、凤至洋州，命吴玠主之，屯和尚原。
金、房至巴、达，王彦主之，屯通州。
文、龙至威、茂，刘镝主之，屯巴西。
洮、岷至阶、成，关师古主之，屯武都。
既而师古战败降贼，自此遂失洮、岷之地，独存阶、成而已。
 淮西之变 绍兴七年三月，浚奏刘光世在淮西，军无纪律，罢为少师、万寿观使，以其兵隶都督府。
命参谋、兵部尚书吕祉往庐州节制，且以王德为都统制，郦琼副之。
琼与靳赛，皆故群盗，与王德素不相能。
德威声素著，军中号为“王夜叉”。
都承旨张宗元深以为不可，谓浚曰：“琼等畏德如虎，今乃使临其上，是速其叛也。
”浚不以为然。
复谋之岳飞曰：“王德，淮西军所服，浚欲以为都统制，而命吕祉为督府参谋领之，如何？
”飞曰：“德与琼素不相下，一旦使揠之在上，势所必争。
吕尚书虽通才，然书生不习军旅，恐不足以服之。
”浚曰：“张宣抚何如？
”飞曰：“暴而寡谋，且琼辈素不服。
”浚曰：“然则杨沂中耳。
”飞曰：“沂中视德等耳，岂能驭之？
”浚艴然曰：“浚固知非太尉不可。
”飞曰：“都督以正问飞，飞不敢不尽其愚，岂以得兵为念哉？
”即日乞解兵柄，持余服。
浚讫行之，琼辈惧不敢喘。
及德视事教场，诸将执挝用军礼谒拜。
琼登而言曰：“寻常伏事太尉不周，今日乞做一床锦被遮盖。
”德素犷勇自任，竟不解出一语慰抚之，遂索马去。
于是琼辈愈惧，相与连衔上章，乞回避之。
张宗元知其事，复语浚曰：“业已尔。
今独有终任德，或可以镇，不然，变且生矣。
”浚不以为然，遂奏召德还。
以张俊为淮西宣抚使，驻盱眙；杨沂中为淮西制置使，刘镝副之，并驻庐州。
且命郦琼以所部兵赴行在，意将以夺其军而诛之。
宗元听制于文德殿下，语人曰：“是速琼等叛耳。
”会祉复密奏罢琼兵柄，书吏朱照漏语于琼，于是叛谋始决。
及金字牌飞报，吕方坐厅事，闻有大声如髀箭辟历，自戟门随牌而至，及启视之，乃三使除书也。
吕拍案叹曰：“庞涓死此树下。
”

